
				ఈ పుట అచ్చుదిద్దబడ్డది
గీ. నెలఁత చెక్కులవ్రేలు నీ (?)నున్న గురుల

కొనల గోళ్ళను గొప్పునఁ గూడ దువ్వి

ముడుచు వేడుక నసురారి మొకరితేఁటి

మూఁతి ముట్టని యవ్వేల్పుమోఁక విరుల. 33


ఉ. నీ కుచశైలకూటముల నీ నతనాభి సమీపభూములన్

నీ కటిసైకతస్థలుల నీ మృదుచారుతరోరుసీమలన్

నీ కరమూలకూటముల నెయ్యమునన్ విహరించుఁగాత నా

ళీకనిభాస్య యయ్యదుకులీను కరాంబుజ మెల్లవేళలన్. 34


ఉ. తోయలి వేఁగుఁజుక్క యదె తూర్పుదెసం బొడతెంచె కొక్కరో

కో యని కుక్కుటంబులును గూయఁదొణంగె జరానిరూఢయై

పోయె నిశావధూటియును బోవలె నుండుము తల్లి చల్లఁగా

నా యెడ నెల్లకాలము మనంబున నీదయ యిట్లు నిల్పుమీ. 37


తే. అనుచు గమనింప గమకించు నంతలోనఁ

ద్రోవ కడ్డంబు వచ్చి పాథోరుహాక్షి

కమలబిసకోమలంబైన కరయుగమున

లీల బిగ్గర మెడఁ గౌఁగలించి పలికె.< 38br>

క. కలలోన కూట మయ్యెను

నెలఁతుక మినుకాడి యునికి నీ వరుగంగా

నిలువఁగ నేర్తునే నని

నెలవున జవిహరిణి నిలుచనే పులులకడన్. 39


ఉ. వచ్చెద నిన్నూగూడి వరవర్ణిని నీదగు విద్యనేర్పునం

బొచ్చెములేని కూర్మి యదుపుంగవు పాలికిఁ గొంచుఁ బో ననున్

నెచ్చెలి యిప్పు డిట్లయిన నీకు ముహూర్తములోనఁ గీర్తియున్

వచ్చు ననాధరక్షణ భవంబగు పుణ్యముఁ దోన కల్గెడిన్. 40


క. అని కౌఁగిలించి కరముల

నను విడువక సారెసారె నాకుఁ బ్రియంబుల్

వెనుబడఁ జెప్పుచుఁ గన్నీ

రనయము నిగుడించు నింతి కపు డిట్లంటిన్. 43

